
 ۲۰/۴۰/۳۲۰۲                  شهسوارسنګروال 
 
 

 استخباراتي جګړه 
 

 طالبان په اول وارڅرنګه واک ته ورسېدل؟ 
 

 مه برخه ۶
 

د طالبانو پاڅون په داسې مهال منځته راغی چې په ټول افغانستان کې سیمه ییزو جهادي قومندانانو واک چلووه ، له  
پاټکونو نیولې تر حکومتي مقامونو پورې د هر تنظیم ونډه څرګنده وه اوهغه ډله د ډېر واک او ځواک څښتنه وه چې  

 هم یې ډېرې پیسې درلودې او هم ډېرې وسلې. 
 

طالبانو چې ولیدل په ټول افغانستان کې خپل سري قومندانان په ډول ډول فسادونو کې ښکېل دي ، بې ګناه خلک  
سر او مال خوندي ندی، د بې ناموسۍ، بې پتۍ او نورو ناوړه کړو وړو له لاسه د افغانستان ولس تر  وژني، د هېچا 

پوزې رسېدلی دی، ڼو طالبان پدې پوهېدل چې زموږ د قدرت او پرمختګ لپاره عیني او ذهني شرایط برابر دي، نو 
تونخوا په بېلابېلو )کوټه( سیمو کې ترسره ځکه خو یې څو پرلپسې ناستې د پېښور په یکه توت، نوبهار او د جنوبي پښ

کړې، بیا یې یو څه وسلې او پیسې لاسته راوړې او لومړی یې تریوه بریده د پاکستان په مرسته په سپین بولدک برید 
 وکړ، ورورو مخ په کندهار شېوه شول.

 
ازې او انګازې خپرې شوې کال د اوړي په موسم کې خپل وسلوال بریدونه پیل کړل، داسې او   ۱۳۷۳طالبانو چې په  

چې طالبان د سولې لښکر دی، د ملګرو ملتونو لخوا هڅول شوي دي، دوی د پخواني پاچا محمد ظاهر ځواک او د 
هغه لپاره کار کوي، دوی پاچاهي نه غواړي، بلکې غواړي په هېواد کې سمسکی راولي ... خوکله چې د افغانستان  

ته ستنېږي، د دوی یې له حکومت سره څه؟ ډېرې دا رنګه ګروېګنې او حالات کابو کړي بیا بېرته خپلو مدرسو  
 انګېرنې د خلکو په منځ کې په ډراماتیکه توګه خپرې شوې.

 
د طالبانو په څو پرلپسې ناستو کې د پېښور او کوټې یو شمېر دیني عالمانو هم ګډون درلود، چې موږ د ساري په  

 توګه د پېښور مولوي حسن جان یادولی شو.
 

ده له مولوي محمد نبي سره له پخوا نه اړیکې درلودې ، له ملا محمد عمرسره یې هم پېژند ل اودا چې ولې ملامحمد 
عمر د طالبانو مشر وټاکل شو؟ د دې یو ستر لامل دا وه چې نوموړي هغه مهال له جهاد نه لاس واخېست چې  

 شورویان ووتل ، نو ځکه ده جومات او مدرسې ته مخه کړه.
 

ې ضرورته خبرې نه کولې، د ډېر ځغم څښتن وه ، تل به یې د طالبانو په یووالي ټینګار کاوه، د لوړې تقوا څښتن  ده ب
وه... ښایي نور استخباراتي لاملونه به هم و خو دی په سر کې دېته تیار نه و، چې امیرالمومنین او د طالبانو مشر 

 وټاکل شي.
 

امیاب شول د کندهار د میوند په سنګسار کې یوه وړه شانته مدرسه جوړه  ولې ده له دېنه د مخه کله چې مجاهدین ک
 کړه او ورورو یې له طالبانو سره اړیکې پراخې شوې.

 

mailto:maqalat@afghan-german.de
https://twitter.com/share?url=http://www.afghan-german.net/upload/Tahlilha_PDF/Sengerwal_sh_e_j6.pdf
http://www.facebook.com/sharer.php?u=http://www.afghan-german.net/upload/Tahlilha_PDF/Sengerwal_sh_e_j6.pdf


  

 

 5تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

هغه مهال چې پاکستان غوښتل د مینځنۍ اسیا هېوادونو په تېره له ترکمنستان سره سوداګریزې اړیکې ټینګې کړي له  
البانو ته یې د وسلو او پیسو د مرستې ټټر وواهه، د شوروي له وېشلو توکو ډک یو کاروان هغه هېواد ته ورسوي، ط

وروسته نوي خپلواکۍ ته رسېدلي هېوادونه زړه نازړه وه چې په چا ډډه ولګوي؟ دا ځکه چې دوی دومره سیاسي، 
 اقتصادي او پوځي وړتیا نه درلوده چې د ودې او پرمختګ جوګه شي. 

 
رلوده، نه چې د مینځنۍ اسیا هېوادونه یو ځل بیا د مسکو او پیکن لمنې ته لوېدیځوالو په سر کې امریکې وېره د

وغورځېږي، نو همدا لامل وه، کله چې د پاکستان د کورنیو چارو وزیر نصیرالله بابر، پخوا تر دې چې د توکو 
ازې یوه پاکستاني  کاروان د ترکمنستان په لور رهي شي کندهار، هلمند او هرات ته سفر وکړ او په دغه سفر کې نه یو

 پلاوي ګډون درلود، بلکې له بابر سره د امریکې، برتانیې، اېټالیې او چین سفیران هم مل ول. 
 

پاکستان د چین استازی ځکه په دې پلاوي کې ګډ کړی وه چې دوی د چین هېواد خپل پیاوړی متحد ګاڼه. که څه هم  
امریکې له یوه قطبیتوبه وېره لري او پدې تړاو یې امریکې ته دا ډاګیزه شوې وه چې چې اوس روسیه او چین د  

 خبرې اترې هم پیل کړې وې. 
 

بې نظیر بوټو چې کله د ترکمنستان د خپلواکۍ په دویمې کلیزې کې ګډون کړی وه د یوه تړون له مخې چې د دواړو  
زیرې په دغه ترڅ کې له  هېوادونو تر منځ به سوداګریزې اړیکې پراختیا او پرمختیا مومي... نو د پاکستان لومړۍ و

عبدالرشید دوستم، والي اسمعیل خان او د شمال د پوځي شورا له رییس سره ولیدل چې د سوداګریزو توکو د لېږلو 
 امنیت، د لارې په اوږدو کې خوندي کړي.

 
اکمن منصور آی د هلوځلو سره سره بیا هم د کندهار په تخته پل کې یوه سیمه ییز و-اس-د پاکستان د چارواکو او د آی

 لاریو بار توکي لېږدول لوټ او چور کړ. ۳۵اڅکزي لخوا هغه کاروان چې په 
 

طالبانو ډېر زر منصور اڅکزی کلابند کړ او د پاکستان د وسلو او پیسو په زور یې یو د بل پسې سیمې لاندې کړې  
وه او دا ځکه کندهار یې د همدې  کال د نوامبر په میاشت کې منځنۍ اسیا ته ورس  ۱۹۹۴او ګوډ او مات کاروان یې په  

 میاشتې په سرکې نیولی و.
 

طالبانو له دغه بري وروسته چې په کندهار کې یې ډېرې سپکې او درنې وسلې ترلاسه کړې او کله چې د رباني په  
لېږدي کال د دلوې   ۱۳۷۳سپارښتنه ملا نقیب اوولس زره کلانشیکوفونه ورکړل، لا پیاوړي شول ولې بېدرېغه یې د  

 نېتې پورې زابل او غزني تر خپلې ولکې لاندې راوست. ۲۶تر 
 

په میدان ښار کې، احمدشاه مسعود د هغوی د هرکلي لپاره تیاری ونیو او د روان کال په پای کې د طالبانو له استازو  
 واحد او یو شمېر نورو سره ولیدل. ملا بورجان، ملا محمد رباني، ملا ترابي، ملا غوث، ملا احسان الله، رییس عبد ال

 
له اوږدو خبرو اترو وروسته مسعود په ډېر درناوي خپله تومانچه له بډې را وویسته او د ملابورجان په مخ کې یې  

 کېښوده. 
 

د دې مانا په ظاهره کې دا وه چې ګني زه د طالبانو غورځنګ ته تسلیم شوم، ولې له دې څخه ریښتینې موخه دا وه  
 دې وخت دی چې لومړی د حکمتیار زور اوبه کړي. چې اوس د

 
برهان الدین رباني هم د مخه په کندهار کې ملا نقیب او د هغه مرستیال خان محمد ته سپارښتنه کړې وه چې له  
طالبانو سره مرسته وکړي او هغوی هم امر لالی ځغلوي، د سر کاتب عطامحمد ځواکونو ته ماته ورکوي او منصور 

 ځړوي.  اڅکزی په دار 
 

 ملا بورجان د مسعود د خبرو په ځواب کې وویل:
 
 خلکو نه وسلې ټولوو.       -
 
 د کمونستانو پر وړاندې جنګېږو.        -
 

mailto:maqalat@afghan-german.de


  

 

 5تر 3 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

 د هېواد په شمال ځکه برید کوو چې رشید دوستم وځپو.        -
 

 بیا نو مسعود په پای کې وویل: 
 
 زه تاسو ته ښه راغلاست وایم.       -
 
 ږ او تاسو موخه یوه ده!! زمو       -
 

بیا یې له تومانچې سربېره طالب استازو ته شل میلیارده افغانۍ هم ورډالۍ کړې،که څه هم هغه وخت افغانۍ دومره  
ارزښت نه درلود ځکه چې په بوجېیوافغانۍ له روسې نه هم دوستم اوهم احمد شاه مسعود ته راتللې ...طالبانو په  

 اوه ولایتونه لاندې کړل. شپږو میاشتو کې یو د بل پسې
 

خو د طالبانو د بري لویه نښه هغه داوه چې په کندهار او هلمند کې ټانګونه، توپونه، ان الوتکې، په زرګونه سپکې 
 او په سلګونو درنې وسلې ترلاسه کړې. 

 
بی ته په شا و تمبول شول، نو  او د حکمتیار ځواکونه سروبي  اسیاب ونیو  د طالبانو هغه مهال چې طالبانو چار  ا 

 ځواکونه د کابل د ښار پولو ته ورسېدل.
 

ولې د کابل د نیولو دمخه یې له کندهاره نېولې تر هرات پورې او له کندهار نه بیا را واخله تر غزني او ننګرهار  
 پورې یو د بل پسې دغه پراخې سیمې د خلکو په پراخ ملاتړ ونیولې.

 
دې ځایه پیل کړې چې طالبان غواړي »پاټکونه« له مینځه یوسي، دا  ملاعمر په ډېرې هوښیارۍ لومړی خبرې له  

 ځکه چې پاټکونو کې د خلکو چور روان وه، خلک پکې بې پته او بې عزته کېدل، ان په مرګ ګواښېدل.
 

د طالبانو غورځنګ له یوې خوا د خلکو ملاتړ ترلاسه کړ او له بلې خوا یې پاکستان ته وښودل چې طالبان د دې  
 لري چې ټول هېواد کابو کړي.وړتیا 

 
خپرونې پدغه وخت کې ولیکل چې زموږ د خپرونې دوه تنه لوړ رتبه چارواکي طالبانو   Nationد پاکستان نېشن  

سره له سپین بولدک نه تر کندهاره پورې ملګري ول. دغو دوه تنو خبریالانو دغه خبره په ډاګه کړه چې د پاکستان  
 لګرې وې.سرحدي ملېشې له طالبانو سره م

 
په دې تړاو او داسې انګېرنې هم شته چې د کوېټې د آی اس آی یو تن غړی کرنیل امام په کندهار کې له دوی سره  

 مېشت و او د ده په سلا او مشوره یې پوځي چارې څارلې. 
 

ه خپل  طالبانو چې کندهار ونیو، خلکو ته یې وویل: ږیرې پرېږدئ، تلوېزیون مه ګورئ، موزیک بند، ښځې پرته ل
شرعي محرم نه له کوره نشي وتلی او دا رنګه لسګونه سپارښتنې کولې اوپه دې تړاوددوۍ یوشمېرهاندې هڅې  

 یادولی شو.
 

 طالبان د کابل په لور، 
 

طالبان لا په کندهار کې د خپل واک او ځواک په پراختیا بوخت وه چې د ملاعمر د تنظیم حرکت انقلاب اسلامي یوه  
ري بابا چې د رباني لخوا د غزني والي ټاکل شوی وه د حکومت په سپارښتنه له طالبانو غوښتنه پخواني قومندان قا

 وکړه چې غزني ته راشي. 
 

ګلبدین حکمتیار چې د سرکاتب عطا محمد له برخلیک نه خبر شوی وه چې رباني غواړي دی د طالبانو د ګذار نښه  
چې د طالبانو مخه ډب کړي، خو ماته یې وخوړه او طالبانو    کړي، نو په دې بنسټ یې خپل ځواکونه غزني ته واستول

 ز کال( غزني ونیو. ۱۹۹۵نېټه ) ۲۶د جنورۍ په 

دمخه مو وویل چې په میدان وردګو کې چې طالبانو له احمدشاه مسعود سره ولیدل او د همکارۍ ډاډ یې ورکړ، نو  
 کړ.  طالبانو بیا لوګر ته مخه کړه او په ډېرې اسانۍ یې لوګر لاندې

 
حکمتیار په دې پوهېدلی وه چې رباني او مسعود په دې لټه کې دی چې د اسلامي ګوند وسلوال د طالبانو سره په 

نېټه چار اسیاب پرته له جګړې نه خوشی کړ او  (  ۱۹۹۵)  ۱۳جګړه کې ښکېل کړي، نو ځکه خو یې د فبرورۍ په  
 چاراسیاب ته ننوتل او هلته ځای پرځای شول. طالبانو چې له لوګر نه حرکت وکړ، د احمدشاه مسعود وسلوال 

 
  ۱۳۷۳) ۲۵ولې بیا هم طالبانو ډېر زر له لوګر نه راواخله تر چاراسیاب پورې دغه ټوله سیمه د دلوې د میاشتې تر 

 ل کال(  مې نېټې پورې ونیوله.
 

لامي ترمینځ خونړۍ دغه پېښې په داسې وخت کې را مینځته شوې چې د جمعیت اسلامي، اتحاد اسلامي او وحدت اس
 جګړې روانې وې او د کابل ښار یې په سرو وینو ولړه.

 
د چاراسیاب له نیولو درې ورځې مخکې د مسعود او عبدالعلي مزاري د وسلوالو تر مینځ دومره یوه سخته خونړۍ 

عزته شوې وې  جګړه شوې وه چې په سلګونو کسان ووژل شول، په سلګونو ټپیان او په سلګونو ښځې بې پته او بې  
 او ان د سرې میاشتې روغتون هم زیانمن شو.

 
مزاري چې خبر شو د ده متحد حکمتیار چاراسیاب پرېښود، همدا راز ده هم خپلې مورچلې طالبانو ته خوشې کړې 

 او دشتې برچي په سیمه کې شاتګ وکړ.
 

ې هغو سیمو ته ننوتل چې د درې د شورای نظار جنګیالیو هم له دې وخت نه ګټه واخسته لکه د چهار اسیاب غوند
کالو په شاوخوا کې د سیالو غاړو لخوا د »تاجکانو او هزاره ګانو« د جګړې نوم ورکړ شوی و ونیولې، یو ځل بیا  

 یې د هغوی کورونه لوټ کړل او د کسات او غچ لپاره یې ډېرو ښځو ته بې عزتي واړوله. 
 

م یو دبل مرګ ته تږي ول ، یو د بل مرګ یې مباح ګاڼه ځانو  د سیاف او مزاري وسلوال هم د سوني او شیعه په نو
 ته یې شهیدان او نورو ته یې مردار ویلې. 

 
 تنه( ۸طالبان هم د جګړې ډګر ته را ودانګل، مزاري یې کندهار ته په لاره د یوې پېښې په ترڅ کې ) 

 
 شوه. ( ۱۹۹۴نېټه اعلان )  ۱۴د ده پلویان او شپږ طالبان ووژل شول، دا پېښه د مارچ په 

 
ل کال(  ۱۳۷۳لومړنی جګړه چې د طالبانو او د اسلامي جمعیت تر مینځ پېښه شوه د حوت د میاشتې شلمه نېټه وه )

 ، چې د کابل په جنوب لوېدیځ کې ونښته، او دواړو غاړو ته درانه زیانونه واوښتل.
 

ر منځ خونړۍ جګړې ونښتې او طالبان له  نېټه کې یو ځل بیا د دواړو وسلوالو ډلو ت ۲۲او    ۲۱د حوت د میاشتې په  
 هغو سیمو په شا وتمبول شول چې د اسلامي وحدت لخوا ورته پرېښودل شوې وې. 

 
د نظار شورا نه یوازې دغه سیمې ونیولې، بلکې یو ځل بیا یې هزاره ګانو ته ځاني، مالي، مادي او معنوي ډول ډول  

 کړې.  تاوانونه واړول، ان دا چې ډېرې ښځې یې ترې یرغمل
 

سره د دې چې په کابل کې د طالبانو او اسلامي جمعیت تر مینځ نښتې روانې وې، په فراه او هرات یې هم دومره  
 درنه اغېزه وکړه چې په پای کې طالبانو یو د بل پسې فراه، پکتیا، پکتیکا، لوګر... او نورې سیمې لاندې کړې. 

 
کال( نېټې هرات هم ونیو   ۱۹۹۵سپتمبر  ۵وږې په څوارلسمې ) کال د سنبلې ۱۳۷۴له ټولو مهمه دا چې طالبانو په  

 او اسمعیل خان د هرات والي ایران ته وتښتېد.
 

اسلامي جمعیت اعلان وکړ چې هرات د ای اس ای لخوا د کرنیل امام په سپارښتنه ونیول شو ، نوهمدا لامل وه چې 
 د نظار شوری په سپارښتنه د پاکستان سفارت وسوزوه.   نېټه کابل ښاریانو(  ۱۵یوه ورځ وروسته د سنبلې په پنځلسمه )

 5تر 5 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

یوشمېرافغانانو اوجمعیتیانوبه کرنیل امام ته د انګرېزانو کرنیل »لارنس« ویلې اوداځکه چې ده د هرات د طالبانو له 
 مشر ملا یار محمد سره ښې اړیکې درلودې. 

 
طالبانو په ډېرې پوځي ځیرکتیا په کابل باندې د خپل واک لپاره زمینه برابروله او د کابل ادارې ته یې پوځي او  
اروایي اندېښنې پیدا کړې وې، هرات یې ونیو، مخ په بادغېس وخوځېدل، چاراسیاب یې ونیو، ورپسې یې ننګرهار 

ېدل، چې په پای کې کابل داسې یوازې کړ چې په لږو کونړ، لغمان، هماغسې له تګاو نه تر باګرامه پورې را ورس
نېټه د شپې د یوې بجې په شاوخوا کې د اسلامي جمعیت جنګیالیو ته ماته ورکړه او    ۲۷سرښندنو یې د سپتمبر په  

 کابل یې ونیو.
 

کو په برهان الدین رباني، احمد شاه مسعود او په پای کې د دوی د حکومت ټولو پوځي او اداري لوړپوړو چاروا
 تېښته، له کابل نه پښې سپکې کړې. 

 
له اسلامي جمعیت سربېره، اتحاد اسلامي غړي د سیاف په مشرۍ چې د دوی متحد وه اوله رباني سره یې داخون  

 المسلمین زړې اړیکې هم وې ،هم له مسعود سره وتښتېدل، جنرال فوزي هم کابل پرېښود.
 
لپسې جګړو له بابته )شورای نظار او اتحاد اسلامي سره( کمزوری د اسلامي وحدت مشر عبدالعلي مزاري چې د پر 

شوی وه له طالبانو سره د جګړې جوګه نه وه، نو ځکه خو د خبرو لپاره چې له طالبانو نه خپل ملاتړ څرګند کړي 
ه کندهار  چار اسیاب ته د تللو تکل وکړ، په لاره کې طالبانو ونیوه او لاس تړلی یې د څرخي الوتکې په وسیله مخ پ

روان کړ چې په لاره کې مزاري له یوه طالب وسلوال نه کلشنکوف ترلاسه کړ چې په پای کې دی له خپلو ملګرو 
 او په الوتکه کې سپاره طالبان د یوې لنډې جګړې په ترڅ کې ووژل شول. 

 
ته وړي او هملته    الوتکه په غزني کې را کښته کېږي او له هغه ځایه دهغه پلویا ن د مزاري جنازه مزار شریف 

 خاورو ته سپارل کېږي. ) نوربیا (

